
LABURDURAK

AE	 Arreta espezializatua

LM	 Lehen mailako arreta

EAE	 Euskal Autonomia Erkidegoa

GNK	 Gaixotasunen Nazioarteko Kodea

GPSA	 Gaixotasun profesionalaren susmoaren adierazpena

GP	 Gaixotasun profesionala

EUSTAT	 Euskal Estatistika Erakundea

IM	 Osasun Sailaren Ikuskaritza Medikoa

GSIN	 Gizarte Segurantzaren Institutu Nazionala

GSML	 Gizarte Segurantzako mutualitate laguntzaileak

O	 Osakidetza – Euskal Osasun Zerbitzua

ESI	 Erakunde Sanitario Integratua (Osakidetzakoa)

GPS	 Gaixotasun profesionalaren susmoa

PZ	 Prebentzio-zerbitzua

KPZ	 Kanpoko prebentzio-zerbitzua

PZP-PZM	 Prebentzio-zerbitzu propioa - Prebentzio-zerbitzu mankomunatua

LOU 	 Laneko osasun-unitatea

Aurkezpena

Urtero-urtero, txosten bat egiten du Osalan-Laneko Segurtasun eta Osasunerako Euskal 
Erakundeak, Eusko Jaurlaritzako erakunde autonomiadunak, Euskal Autonomia Erkidegoan 
jakinarazi diren gaixotasun profesionalen susmoen analisiari buruzkoa. Gaixotasun 
profesionalaren susmoa (GPS) jakinarazteko prozedurak azaroaren 10eko 1299/2006 
Errege Dekretuan du oinarri juridikoa (1299/2006 Errege Dekretua, Gizarte Segurantzaren 
sisteman gaixotasun profesionalen koadroa onartzen duena eta horiek jakinarazi eta 
erregistratzeko irizpideak ezartzen dituena). Dekretu horrek ezartzen du Osasun Sistema 
Nazionaleko eta prebentzio-zerbitzuetako medikuek nahitaez jakinarazi behar dituztela 
gaixotasun profesionaltzat jo daitezkeen gaixotasunak.

Euskal Autonomia Erkidegoan, gaixotasun profesionalaren susmoa aitortzeko sistema hori 
arautzen dute Osalaneko zuzendari nagusiaren eta Osakidetzako zuzendari nagusiaren 
2007ko abenduaren 26ko Jarraibideak (profesional gisa kalifikatu daitezkeen edo ustez 
jatorri profesionala duten gaixotasunak jakinarazteko prozedurari buruzkoa) eta Osalaneko 
zuzendari nagusiaren 2007ko abenduaren 11ko Ebazpenak (gaixotasun profesionalen 
kasu susmagarriak prebentzio-zerbitzuetatik Osalaneko Laneko Osasun Unitateari 
jakinarazteko prozedura ezartzen duena).

GPS jakinarazteko sistemak helburu du gaixotasun profesionalen komunikazioa erraztea 
eta sustatzea. Horrela, sistema publikoko zein prebentzio-zerbitzuetako osasun-
zerbitzuetatik gaixotasun profesionalen identifikazioa eta komunikazioa areagotuz, 
eta langileekin lankidetzan arituz Gizarte Segurantzak gaixotasun profesionalen arloan 
duen babes-ekintzarako eskubidean, arlo horretan ezagutza sustatzen ariko gara, hori 
funtsezkoa baitugu laneko osasunaren arloko prebentzio-planak eta -programak garatu 
ahal izateko. 

2020. urtea SARS-CoV-2aren pandemiak markatu du, eta GPS komunikazio-sisteman 
ere izan du eragina, deklarazioetan zein haiek tramitatzeko orduan. Horren erakusgarri da 
jakinarazitako GPS gutxiago egotea, 394, hau da, aurreko urtean baino % 10 gutxiago.

Lourdes Iscar Reina 
OSALAN-Laneko Segurtasun eta Osasunerako Euskal Erakundeko zuzendari nagusia

1.   
Sarrera eta helburuak

Gaixotasun profesionalaren susmoa (GPS) jakinarazteko prozedurak azaroaren 10eko 
1299/2006 Errege Dekretuan du oinarri juridikoa (Gizarte Segurantzaren sistemako 
gaixotasun profesionalen koadroa onartu eta horien jakinarazpen eta erregistroa egiteko 
irizpideak ezartzen dituena). 

Errege-dekretu horretan adostu zuten aldatzea GPS jakinarazteko eta erregistratzeko sis-
tema, eta prozedura hori susmo-diagnostikoa egin dezaketen langile medikoekin lotzea, 
gaixotasun profesionalen adierazpena hobetze aldera, Gaixotasun profesionaltzat jo dai-
tezkeen gaixotasunen jakinarazpena izeneko 5. artikuluaren bidez.

Artikulu hori Euskal Autonomia Erkidegora (EAE) egokitzeko, GAIXOTASUN PROFESIO-
NALAREN SUSMOAK JAKINARAZTEKO sistema bat adostu da, eta haren arabera, Osa-
lan Laneko Segurtasun eta Osasunerako Euskal Erakundeko Laneko Osasunaren Unitateak 
eta Eusko Jaurlaritzako Osasun Sailaren Ikuskaritza Medikoek osatutako organoak izango 
ditu arlo horretako eskumenak.

Sistema hori honako arau hauen mende dago: «2007ko abenduaren 26ko Jarraibidea, 
Osasun sailburuordearena, Osalaneko zuzendari nagusiarena eta Osakidetzako zuzendari 
nagusiarena, gaixotasun profesionaltzat jo daitezkeen edo jatorria lanbidean dutela sus-
matzen den gaixotasunak jakinarazteko prozedurari buruzkoa» eta «2007ko abenduaren 
11ko Ebazpena, Osalaneko zuzendari nagusiarena, Osalaneko Laneko Osasunaren Unita-
teko prebentzio-zerbitzuetatik gaixotasun profesionalaren susmoak jakinarazteko proze-
dura ezartzen duena» (2008-01-17ko EHAA, 12. zk.).

EAEn, Osakidetza- Euskal Osasun Zerbitzuko medikuak eta  prebentzio-zerbitzuetako 
medikuak izango dira  susmo-txostena egin dezaketen medikuntzako profesionalak, eta, 
hortaz, prozeduraren barruan sartuko dira hauek ere aurrerantzean. 

GPS jakinarazteko prozedura 2008an jarri zen abian EAEn. «Gaixotasun profesionalaren 
susmoaren adierazpena (GPSA)» aplikazio informatikoaren bidez erregistratzen eta 
kudeatzen dira susmo-jakinarazpenak. Aplikazio hori Osalaneko Laneko Osasunaren 
Unitateek eta Osasun Saileko Ikuskaritza Medikoek partekatzen dute. EAEko Gizarte 
Segurantzako 7 mutualitate laguntzaile nagusiek (GSML) aplikazio propio baten bidez 
interakzionatzen dute aplikazio horrekin, eta EAEn baimendutako prebentzio-zerbitzuek 
Datuen Gutxieneko Multzoa aplikazioaren bidez.

Jakinarazpenak dagozkien GSMLei igortzen zaizkie Internetez, aplikazioaren bidez, han 
azter ditzaten. Ez da horrela egiten, alabaina, amiantoa agente eragile duten gaixotasunen 
jakinarazpenekin; horiek GSINera igortzen dira, GSINen, EAEko Administrazio 
Orokorraren, Osakidetzaren eta Osalanen arteko lankidetza-hitzarmen espezifikoan 
xedatutakoa betez.

GPSak jakinarazteko sistema horren xedeak honako hauek dira, beste batzuen artean:

-	 Gaixotasun profesionalen adierazpenak erraztea.

-	 Sistema publikoko osasun-zerbitzuek eta prebentzio-zerbitzuek laneko 
gaixotasunak neurri handiagoan identifikatzea eta jakinaraztea.

-	 Langileek GPn arloan Gizarte Segurantzaren babesa jasotzeko duten eskubidea 
sendotzea.

-	 Osasunari buruzko datuen iturri bat izatea, laneko osasunaren esparruan 
prebentzio-programak prestatu ahal izateko.

2.   
Metodoa

SARS-CoV-2aren pandemiaren eragina GParen susmoa jakinarazteko prozeduran ere 
igarri zen. Prebentzio-zerbitzuetako eta Osalaneko medikuek SARS-CoV-2aren lan-
inguruneetako transmisioaren kontrolean egin zuten lanak eragin izan zuen susmo 
askoren izapidetzean, bai eta analisi honen argitalpenean izandako atzerapenean ere.

Txosten honetan, GPSen jakinarazpenen ezaugarri nagusien azterketa deskriptiboa egin 
zen, 3 atal nagusitan banatu zena. Alde batetik, 2008tik 2020ra bitartean jasotako 
jakinarazpenen kopuruaren bilakaera aztertu zen. Bigarren atalean, 2020an jasotako 
jakinarazpen guztien ezaugarri nagusiak deskribatu ziren; eta hirugarren atalean, izapidetu 
eta baloratzeko GSMLei eta GSINri igorritako jakinarazpenei buruzko azterketa deskriptibo 
zehatza egin zen.

2. 1. Datu-iturria eta aztertutako denbora-tartea:

GPSen jakinarazpenei buruzko azterketa-txosten hau egiteko, espedientea izapidetzeko 
erabilitako GPSA aplikazio informatikoan sortutako fitxategia izan zen datu-iturria. 
Gainera, informazio-iturri gehigarri gisa erabili ziren EUSTATek argitaratutako EAEko 
biztanleria zenbatetsiari buruzko datuak.

Jasotako jakinarazpenek denborak aurrera egin ahala izandako bilakaera aztertzeko, 
2008tik 2020ra bitarteko datuak erabili ziren. Jatorriaren arabera bereizitako 
jakinarazpenak aztertzeko eta horiek GP gisa onartzeko, berriz, lehen 4 urteetako 

jakinarazpenak alde batera utzi ziren, kalitatearen ikuspegitik alde handia zutelako 
hurrengo urteetako datuekin. Era berean, 2012. urteko jakinarazpenak ez ziren kontuan 
hartu, aurreko urteetan hipoakusiaren diagnostikoarekin hautemandako baina ordura arte 
jakinarazi gabeko GPS asko jaso baitziren, eta horrek intzidentziaren bilakaera desitxuratu 
baitzuen.

2020ko jakinarazpenen azterketa deskriptiboa egiteko, GPSA aplikazioan 2020ko 
urtarrilaren 1etik 2020ko abenduaren 31ra bitartean erregistratutako jakinarazpenetako 
informazioa erabili zen.

Ebatzitako espedienteak zenbatu ahal izateko, 2021eko urriaren 28ra bitartean jasotako 
datuak bildu ziren. Aurreko urteetako espedienteen jakinarazpenei lotutako ebazpenak 
jasotzen jarraitu da, hortaz, onarpenen eta ukatzeen azken kopurua alda zitekeen.

2.2. �Aztertutako populazioa, sartzeko irizpideak eta kanporatzeko iri-
zpideak:

EAEko enpresetako langile guztiak sartu ziren aztertutako populazioan, langileen bizitokia 
EAEtik kanpo bazegoen ere. 

Jakinarazpenak izapidetzeko prozeduran, aurretiazko zenbait egiaztapen egin ziren, 
azkenean GPSak izapidetuko ziren ala ez erabakitzeko. 

Jasotako GPS guztiak sartu ziren 2008tik 2020ra bitartean jasotako jakinarazpenen 
kopuruaren bilakaeraren azterketan, eta 2020. urteko jakinarazpen guztien azterketan.

GSMLri eta/edo GSINri 2020an izapidetutako jakinarazpenen azterketa deskriptiboan, 
jakinarazpen batzuk alde batera utzi ziren: 1299/2006 EDko gaixotasun profesionalen 
taulan jaso gabeko diagnostikoak zituztenak, aplikazioan erregistratu baino lehen GP gisa 
aitortuta zeuden jakinarazpenak, aurretik izapidetutakoak eta lanbideko kontingentzien 
ondorioz prestazioa jasotzeko eskubiderik ez zuten langileenak. Horrez gain, kanpoan 
utzi ziren prozedurarekin jarraitu nahi izan ez zuten eta lan-bizitzari buruzko informaziorik 
eman ez zuten pertsonen jakinarazpenak.

Azken puntu horri buruz esan behar da azterketan sartu zirela erretiratutako pertsonen eta 
langabezian zeudenen jakinarazpenak, Gizarte Segurantzan zuten egoera edozein zela 
ere; pertsona horiek gaur egun ez zuten prestazioa jasotzeko eskubiderik baina bai GP ai-
tortzeko eskubidea (lan-egoera aktiboko langileen kasuan).  

2.3. Aztertutako aldagaiak eta erabilitako maiztasun-neurriak:

Honako aldagai nagusi hauek bildu ziren azterketarako:

Jakinarazpenen jatorria bikoitza izan zen, eta izena eman zien bi jatorriei: Osakidetza (O) 
jatorria eta Prebentzio Zerbitzua (PZ) jatorria. O jatorria, bere aldetik, honako hauetan 
banatu zen: Lehen Mailako Arreta (LM), Arreta Espezializatua (AE) eta Ikuskaritza Medikoa 
(IM). PZ jatorria, bere aldetik, honako hauetan banatu zen: Prebentzio Zerbitzutik (PZ) 
zetozenak eta Laneko Osasunaren Unitatetik (LOU) zetozenak.

Gizarte Segurantzako Erregimen Berezian kotizatzen zuten norberaren konturako 
langileen edo autonomoen azterketari ekin zitzaion 2020. urtean.

Prebentzio-zerbitzuetako medikuen jakinarazpenen jatorria aztertzeko, jasotako 
jakinarazpenak PZ motaren arabera multzokatu ziren: alde batetik, kanpoko prebentzio-
zerbitzuetatik (KPZ) zetozenak, eta, bestetik, prebentzio-zerbitzu propioetatik edo 
mankomunatuetatik (PZP-PZM) zetozenak. Osakidetzako medikuen jakinarazpenen 
jatorria aztertzeko, zer osasun-etxetatik zetozen kontuan hartu eta ESIka multzokatu 
ziren.

Jakinarazpenak jarduera-sektoreka aztertzeko, EJSN 09 Ekonomia Jardueren Sailkapen 
Nazionalaren arabera kodetu ziren, eta bi digitutara multzokatu ziren. Bestalde, 41 
jakinarazpenetan ezin izan zen EJSN kodetu, arriskua egotzi zitzaion enpresa ez zelako 

DIMENTSIOA ALDAGAI DESKRIBATZAILEA

Pertsona Sexua

Adina

Gaixotasuna Diagnostikoa (GNK, gaixotasun-taldea, 1299/2006  
ED taldea)

Lana Enpresaren kokapena (lurraldea)

EJSN

Sektorea

Jatorria

Jakinarazpenen jatorria ESI

Prebentzio Zerbitzua

Ebazpena Onarpena/Ez onarpena

bakarra izan edo itxita zegoelako; beraz, 286 jakinarazpenetan analisia jarduera-sektoreka 
egin zen.

Txosten honetan egindako azterketa deskriptiborako, aztertutako aldian jasotako 
jakinarazpenetako zenbakiak edo zenbaketak erabili ziren gehienbat, baita ehunekoak 
ere. Beste alde batetik, 2008tik 2020ra bitartean jasotako jakinarazpenen kopuruaren 
bilakaera aztertzeko, tasak erabili ziren, EAEko 16 urtetik gorako populazio orokorra hartuta 
erreferentzia gisa, aztertutako urte bakoitzean Gizarte Segurantzarekiko afiliazioa edozein 
izanda ere. Taula eta grafiko gehienetan sexu-aldagaiaren eta jatorri-aldagaiaren arabera 
banatu ziren emaitzak.

Datuak aztertzeko OracleBI programa erabili zen, eta grafikoak eta taulak Excel 2016 
programaren bidez sortu ziren.

3.   
Emaitzak

3.1. GPSen jakinarazpenen bilakaera 2008tik 2020ra

EAEn GPSak jakinarazteko prozedura ezarri zenetik, bi urtetan izan zen jakinarazpen 
gehien: 2010ean (0,523) eta 2012an (0,94). Aurreko urtearekin alderatuta, kopurua 
bikoitza baino gehiago hazi zen, prebentzio-zerbitzuetatik zetozen jakinarazpenen 
ondorioz, aurreko azterketetan azaldu bezala. 2012tik aurrera, beheranzko joera izan zen, 
urtero berdintsu mantendu zen jakinarazpenen tasan, azterketa honen xede den 2020. 
urtea barne. (1. taula)

Hasierako urteetan, GPSen jakinarazpenen kopuruak gora egin zuen, baina 2012tik au-
rrera, urtero pixkanaka behera egin zuen. 2020. urtean berriz egin zuen behera jakinara-
zpenen guztirako kopuruak.

1. taula. �Jakinarazpenen intzidentzia-indizea populazio orokorrean.  
EAE, 2008-2020.

2008 2009 2010 2011 2012 2013 2014 2015 2016 2017 2018 2019 2020

INTZIDENTZIA-TASA 0,136 0,156 0,523 0,426 0,94 0,427 0,378 0,312 0,315 0,246 0,245 0,231 0,209

JAKINARAZPEN-KOPURUA 255 293 984 802 1769 802 706 583 587 459 460 436 394

1. irudia. 
Jakinarazpenen kopurua eta intzidentzia-indizea populazio orokorrean. EAE, 2008-2020

Arabako intzidentzia-tasa Bizkaikoa eta Gipuzkoakoa baino handiagoa izan da 2009tik 
2016ra bitartean; 2. irudiak erakusten duenez. 2012tik aurrera, Gipuzkoako intzidentzia-
tasa Bizkaikoa baino handiagoa izan da, baina Arabakoa baino txikiagoa. 2020an, Bizkaian 
intzidentzia-tasa handiagoa izan zen (‰ 0,277) Gipuzkoan (‰ 0,209) eta Araban (‰ 
0,192) baino.

2. irudia. 
Jakinarazpenen intzidentzia-tasa lurraldeka. EAE, 2008-2020

3.1.1 GPSen bilakaera 2008tik 2020ra sexuaren arabera

Populazio osoaren jakinarazpen-tasak urte horietan zehar izandako gorabeherak gizonen 
jakinarazpen-tasaren gorabeherekin lotuta egon ziren, urte guztietan jakinarazpen 
gehienak gizonenak izan baitziren. Emakumeen intzidentzia-tasa egonkorragoa izan zen 
urteetan zehar, baina 2020an gora egin zuen aurreko urteko tasaren aldean. (3. irudia)

2. taula. �GPSen jakinarazpenen tasa populazio orokorrean sexuaren arabera. EAE, 
2008-2020

2008 2009 2010 2011 2012 2013 2014 2015 2016 2017 2018 2019 2020

GIZONEN JAKINARAZPEN 
KOPURUA 206 251 911 668 1636 682 604 492 478 358 311 342 264

GIZONEN INTZIDENTZIA  
TASA x 1000 0,227 0,275 0,999 0,733 1,795 0,752 0,670 0,546 0,532 0,398 0,345 0,377 0,292

EMAKUMEEN JAKINARAZPEN 
KOPURUA 49 42 75 135 134 121 105 91 109 101 149 94 130

EMAKUMEEN INTZIDENTZIA 
TASA x 1000 0,051 0,043 0,077 0,139 0,138 0,125 0,108 0,094 0,113 0,104 0,153 0,095 0,133

Irudia 3. 
GPSen jakinarazpenen tasa populazio orokorrean sexuaren arabera. EAE, 2008-2020

3.1.2  GPSen bilakaera 2013tik 2020ra jatorriaren arabera

2020an, guztira GPSen 394 jakinarazpen jaso ziren. 4. irudian ikusten denez, EAEko 
jakinarazpenen guztizko kopurua % 9,6 murriztu zen 2019arekin alderatuta. 

Urte guztietan, jakinarazpen gehienak prebentzio-zerbitzuetako medikuek igorritakoak 
izan ziren. Baina 2020an joera hori alderantzikatu egin zen: 230 jakinarazpen egin ziren 
Osakidetzatik, eta 164 prebentzio-zerbitzuetatik.

2017 eta 2020. urteetan Osakidetzatik egindako jakinarazpenen kopuruak gora egin 
izanak konpentsatzen du Prebentzio Zerbitzuetatik egindako jakinarazpenen kopuruaren 
beheranzko alderantzizko joera. 2019tik 2020ra, Osakidetza jatorriko GPSen igoera % 
20koa izan zen, eta prebentzio-zerbitzuetakoen beherakada, berriz, % 36koa.

4. irudia. 
Jakinarazpenen kopurua jatorriaren arabera. EAE, 2013-2020

3. taulan, 2013. urtetik jasotako jakinarazpenak agertzen dira jatorriaren arabera sailkatuta. 
Urte guztietan, eta alde handiarekin, Prebentzio Zerbitzua izan zen jatorririk ohikoena, 
baina jakinarazpenen kopuruak behera egin zuen urtero, 2020ra arte, orduan jaitsiera 
handiagoa izan baitzen.

Azken urteetan, bigarren jatorria AE izan zen, baina 2020an LMa izan zen Osakidetzaren 
jakinarazpen gehien izan zituena, 146 kasu izan baitziren, hau da, Osakidetzako medikuen 
jakinarazpenen % 59. 2020an, AE jatorria nabarmen jaitsi zen 2019arekin alderatuta: 
146tik 92ra.

3. taula. Jakinarazpenen kopurua jatorriaren arabera. EAE, 2013-2020

2013 2014 2015 2016 2017 2018 2019 2020

PREBENTZIO ZERBITZUA 716 643 512 440 340 304 252 160

ARRETA ESPEZIALIZATUA 21 25 51 118 90 145 146 92

LEHEN MAILAKO ARRETA 46 26 12 26 14 6 34 131

LAN OSASUN UNITATEA 1 1 1 1 7 1 0 4

IKUSKARITZA MEDIKOA 18 9 7 2 8 4 4 7

4. taulan, azken 8 urteotan prebentzio-zerbitzuetatik jasotako jakinarazpenak sailkatu dira 
prebentzio-zerbitzuaren arabera: KPZ edo PZP-PZM. 

Jakinarazle nagusia kanpoko prebentzio-zerbitzuetako medikuak izan dira urte guztietan, 
baina komunikazio gutxiago jakinarazi zituzten 2020an. Prebentzio-zerbitzu propioen eta 
mankomunatuen jakinarazpenek gorabehera gutxiago izan zituzten. 

5. taulan, ESIetatik jasotako jakinarazpenak agertzen dira. Osakidetza jatorriko 
jakinarazpenak sareko 78 osasun-zentrotan abiarazi ziren; 2019an, aldiz, 38 zentrotan 
abiarazi ziren. ESI guztietan egin zuen gora jakinarazpenen kopuruak, BARRUALDE-
GALDAKAO ESIan izan ezik; ESI horretan jakinarazpenak asko igo ziren 2019an.

BILBO-BASURTO, BARRUALDE-GALDAKAO, DONOSTIALDEA eta EZKERRALDE-
ENKARTERRI-GURUTZETA ESIetan Osakidetza jatorriko GPSen jakinarazpenen % 44 
abiarazi ziren.

4. taula. Jakinarazpenen jatorria PZ motaren arabera. EAE, 2013-2020

2013 2014 2015 2016 2017 2018 2019 2020

KANPOKO PREBENTZIO 
ZERBITZUAK 682 598 457 402 312 265 218 116

PREBENTZIO ZERBITZU 
PROPIOAK ETA 
MANKOMUNATUAK

31 35 43 38 28 39 34 44

6. taulan, jakinarazpenen bilakaera ikusten da, diagnostiko-taldeen eta/edo GNKen 
arabera multzokatuta. Aipatzeko datuak dira: hipoakusien jaitsiera progresiboa, azken 
urteetan asma eta pneumokoniosiaren beherakada eta gaixotasun osteomuskularren 
gorakada. 

5. taula. Jakinarazpenen jatorria, ESIka. EAE, 2013-2020

2013 2014 2015 2016 2017 2018 2019 2020

BILBAO-BASURTOKO ESI 2 2 16 49 31 51 44 55

BARRUALDE-GALDAKAOKO ESI 6 12 15 35 35 41 74 43

DONOSTIALDEAKO ESI 4 3 4 2 8 14 13 28

EZKERRALDEA-ENKARTERRI-
GURUTZETAKO ESI 8 8 14 24 7 29 21 27

DEBABARRENAKO ESI 3 2 4 2 1 1 19

GOIERRI-UROLA GARAIKO ESI 13 7 5 3 6 10 6 18

URIBEKO ESI 6 2 3 6 1 8 17

ARABAKO ESI 12 10 7 12 5 1 7 9

TOLOSALDEAKO ESI 1 1 3 2 9

BARAKALDO-SESTAOKO ESI 3 2 1 6 1 3 3 6

DEBAGOIENEKO ESI 11 7 2 4 1 4

BIDASOAKO ESI 1 1 2

E.A. 18 9 7 4 3 1 3 7

6. taula. Jakinarazpenen kopurua diagnostiko-taldearen arabera. EAE, 2013-2020

 

TUMOREKOA 
EZ DEN ALTE-
RAZIO PLEU-

RALA

ASMA DERMATOLO-
GIKOAK INFEKZIOSAK HIPOAKUSIA NEUMOKO-

NIOSIAK NODULOAK OSTEOMUS-
KULARRAK

BESTE AR-
NAS.

TUMOREKOA 
EZ DEN ALTE-
RAZIO PLEU-

RALA

ASMA

2013 3 17 12 6 552 35 20 134 1 10 13

2014 2 17 8 9 500 32 24 103 2 4 8

2015 3 21 15 8 351 32 17 108 5 2 23

2016 5 18 11 5 274 101 23 113 3 3 31

2017 1 12 14 22 209 49 18 84 2 2 30

2018 16 61 17 44 112 73 10 93 6 2 44

2019 35 26 21 17 115 45 4 116 14 0 39

2020 17 15 23 25 67 29 3 177 3 0 35

3.1.3 GPSen bilakaera 2013-2020 gaixotasun profesionalen onarpen-maila

5. irudian ikusten denez, onartutako jakinarazpenen ehunekoan, oro har, bere horretan 
mantendu da sexuaren araberako aldea: onartutako jakinarazpenen ehunekoa handiagoa 
izan zen gizonen kasuan, eta txikiagoa emakumeen kasuan. Hala ere, bi sexuetan 
onartutako jakinarazpenek behera egin zuten pixka bat 2020an.

5. irudia. 
Onartutako jakinarazpenen ehunekoa sexuaren arabera. EAE, 2013-2020

Onartutako jakinarazpenen ehunekoa jaitsi egin zen emakumeen kasuan: 2019an GPSen 
jakinarazpenen % 44 onartu ziren, eta 2020an % 28. Gizonetan ere jaitsi egin zen 
ehunekoa: 2019an % 48 onartu ziren eta 2020an % 38.

6. irudia. 
Onartutako jakinarazpenen ehunekoa jatorriaren arabera. EAE, 2013-2020

Bi jatorrietatik jasotako jakinarazpenak GP gisa onartzeari dagokionez, 2020an behera 
egin zuen Osakidetzatik jasotako GPSen onartutako jakinarazpenen proportzioak (% 19), 
eta gora egin zuen prebentzio-zerbitzuetatik jasotakoenak (% 55). Hala ikusten da 6. 
irudian. (Aipatu behar da gainerako proportzioetan sartzen direla baztertutako susmoak, 
erantzun gabeko susmoak eta abian dauden susmoak).

O jatorriko GPSen onarpena txikia izan zen, neurri batean, susmo horiek berandu 
izapidetu izanagatik (horietako askok oraindik ez dute erantzunik) eta jakinarazitako 
patologiagatik. Izan ere, 2020. urtean patologia osteomuskularra areagotu zen, baina 
beste patologiek baino onarpen-maila txikiagoa izan ohi du.

3.2. 2020. Urteko GPSen jakinarazpen guztien analisia

2020. urtean, GPSen 394 jakinarazpen jaso ziren guztira; horietatik 160 prebentzio-
zerbitzuetako medikuengandik jaso ziren, eta beste 223 Osakidetzako medikuengandik. 
Zazpi jakinarazpen IMren medikuengandik jaso ziren, eta lau Osalanen LOUn abiarazi 
ziren. Osakidetzan sortutako GPSak guztirakoaren % 57 izan ziren 2020an, eta PZetan 
sortutakoak % 41. 

Norberaren konturako langileen edo autonomoen Gizarte Segurantzako Erregimen 
Bereziko langileen 16 GPS jakinarazi ziren, 6 jakinarazpen gizonei buruzkoak eta 10 
emakumeei buruzkoak.

2020an ez zen jaso 1299/2006 EDren II. eranskineko jakinarazpenik, denak izan ziren I. 
eranskinekoak.

EAEn baimendutako PZ guztietatik, 13k gutxienez GPSen jakinarazpen bat egin zuten 
2020an, eta gainerakoek ez zuten gaixotasun profesionalaren susmorik jakinarazi. 
PZetatik jasotako GPSen artean, «Datuen Gutxieneko Multzoa» aplikaziotik jasotakoak % 
82 izan ziren. 

Prebentzio-zerbitzuetatik jasotako 2020ko jakinarazpenei dagokienez, 116 KPZko 
medikuek abiarazi zituzten, eta 44 PZP-PZMko medikuek. 7. taulan ikusten den bezala: 
PZen adierazpenen banaketa ez zen homogeneoa izan, prebentzio-zerbitzuetan 
abiarazitako jakinarazpen guztien % 67 hiru KPZk igorri baitzituzten (horietako batek 
kasuen % 46 jakinarazi zuen).

8. taulan, 2020an jasotako GPS guztien banaketa eta horien emaitzak ikus daitezke.

7. taula. Jakinarazpenen jatorria prebentzio-zerbitzuen arabera. EAE, 2020

PREBENTZIO ZERBITZUA JAKINARAZPEN 
KOPURUA

KPZ

IMQ PREVENCION 73

ASPY PREVENCIÓN 20

CENFORPRE 14

QUIRON PREVENCION (UNIPRESALUD) 6

LAUTALAN 2

PREMANK 1

PZP-PZM

OSARTEN 23

OSAKIDETZA 10

INDESA 2010 4

PRODUCTOS TUBULARES, S.A. 3

EUSKO JAURLARITZA/GOBIERNO VASCO 2

GIZARTE URGAZPENERAKO FORU ERAKUNDEA (GUFE) 1

VITORIA-GASTEIZKO UDALA ETA UDAL ENPRESAK 1

Susmoak Gizarte Segurantzara bideratu aurretik, jasotako kasu bakoitzean CEPROSS 
sisteman gaixotasun profesionalaren parterik ba ote zegoen egiaztatu zen. Jakinarazpen 
guztien artetik, 49 kasutan bete zen baldintza hori 2020an, eta, beraz, ez ziren zenbatu 
izapidetutako jakinarazpen gisa (34k PZ jatorria izan zuten eta 15ek O jatorria).

Metodologiaren atalean azaldu den bezala, beste baztertze-irizpide batzuk ere egon 
ziren (jaso ez ziren diagnostikoak, aurretik izapidetutako kasuak eta kontingentzia 
profesionaletarako eskubiderik ez zuten edo izapidetzearekin jarraitzeko interesik ez zuten 
langileak); beraz, beste 31 jakinarazpen geratu ziren Gizarte Segurantzan izapidetu gabe, 
beste arrazoi horiengatik.

Guztira, 2020an, jasotako 394 jakinarazpenetatik GPSen 314 jakinarazpen Gizarte 
Segurantzan izapidetu ziren edo izapidetzeko bidean egon ziren, baloratzeko 
(jakinarazpen guztien % 78). 

Txosten hau idazteko datuak lortu ziren egunean, 25 susmo geratu ziren irekita (guztiak 
O jatorrikoak), batez ere izapidetzea luzatu egin zelako, prebentzio-zerbitzuek laneko 
baldintzei eta arriskuei buruzko informazioa eman behar dutelako.

Puntu horretatik aurrera, azterketa deskriptiboak soilik hartu ditu kontuan Gizarte 
Segurantzan izapidetzeko irizpideak betetzen dituzten jakinarazpenak.

8. taula. Jakinarazpenen guztirako kopurua eta emaitza jatorriaren arabera. EAE, 2020

ALDEZ 
AURRE-
TIK GP

EZ DA 
IZAPI-
DETU 

BEHAR

ARIBI-
DEAN

ERANT-
ZUNA-

REN ZAIN

GP 
ONAR-

TUA

GP 
ONARTU 
GABEA

GUZTIRA

PZan JATORRIA 34 10 0 19 56 45 164

OSAKIDETZAN 
JATORRIA 15 21 25 105 30 34 230

GUZTIRA 49 31 25 124 86 79 394

3.3 2020. urtean izapidetutako GPSen jakinarazpenen analisia

3.3.1. 2020. urtean izapidetutako GPSen jakinarazpenak: lurraldea eta jatorria

2020an Gizarte Segurantzan izapidetuta edo izapidetzeko bidean zeuden 314 
jakinarazpenetatik, gehienak Bizkaian jakinarazi ziren (161), ondoren Gipuzkoan (121) eta, 
azkenik, Araban (32). Horixe erakusten du 7. irudiak.

Aurreko urteetan ez bezala, EAE osoan, izapidetu beharreko jakinarazpen gehienak 
Osakidetzako medikuek hasi zituzten (195): 122 jakinarazpen Bizkaian, 49 jakinarazpen 
Gipuzkoan eta 23 jakinarazpen Araban. Aipatzekoa da 2020an (2019arekin alderatuta) 
jatorri horretako jakinarazpenek gora egin zutela Gipuzkoan (20tik 49ra) eta Bizkaian 
(78tik 103ra).

EAE osoan, PZ jatorria zuten GPSen kopuruak behera egin zuen 2020an (2019arekin 
alderatuta): 145etik 120ra.

Bizkaian eta Araban, Osakidetzako medikuek hasitako jakinarazpenak Prebentzio 
Zerbitzuetako medikuek hasitakoak baino gehiago izan ziren; Gipuzkoan, berriz, 
Prebentzio Zerbitzuko medikuek hasitako jakinarazpenak Osakidetzakoak baino gehiago 
izan ziren.

Langile autonomoei dagokienez, adierazi behar da 8 jakinarazpen izapidetu zirela 
Gipuzkoan, 5 Bizkaian eta 1 Araban; guztiak jaso ziren LMtik, bi izan ezik: bata AEtik eta 
bestea PZtik.

7. irudia.
Izapidetutako jakinarazpenen kopurua lurraldearen eta jatorriaren arabera. EAE, 2020

9. taulan, jasotako jakinarazpenak agertzen dira, haien jatorriaren arabera. Izapidetutako 
GPSak jatorriaren arabera aztertuz gero, ikusten da gehienak prebentzio-zerbitzuetatik 
jasotakoak izan zirela (118), gero lehen mailako arretatik (112) eta azkenik arreta 
espezializatutik (76). 

Nabarmentzekoa da Osakidetzako Lehen Mailako Arretako medikuen artean sortutako 
jakinarazpenen kopuruak gora egin zuela (2019an 29 GPS izan ziren eta 2020an 112); 
igoera hori 3 lurraldeetan gertatu zen, baina bereziki Gipuzkoan (2tik 32ra).  

9. taula. �Izapidetutako jakinarazpenen kopurua lurraldearen eta jatorriaren arabera. 
EAE, 2020

OSAKIDETZA JATORRIA PREBENTZIO ZERBITZUAN 
JATORRIA

GUZ-
TIRA

ARRETA ESPEZIALIZATUA LEHEN MAILAKO ARRETA IM PREBENTZIO ZERBITZUA LOU

ARABA 5 14 4 9 0 32

BIZKAIA 54 66 2 39 0 161

GIPUZKOA 17 32 0 70 2 121

GUZTIRA 76 112 6 118 2 314

140 -

120 -

100 -

80 -

60 -

40 -

20 -

0 -
ARABA BIZKAIA GIPUZKOA

9

23

39

122

72

49

PZ jatorria Osakidetzan jatorria



3. EMAITZAK

29

Osakidetzako AEn sortutako jakinarazpenei dagokienez, behera egin zuten Bizkaian eta 
Araban, 2019. urtearekin alderatuta: Bizkaia 81 jakinarazpenetatik 54ra igaro zen, eta 
Araba 17 jakinarazpenetatik 5era.

3.3.2. 2020. urtean izapidetutako GPSen jakinarazpenak: lurraldea eta sexua

8. irudian ikusten da jakinarazpen gehienak gizonei lotutakoak izan zirela hiru lurraldeetan. 
Guztizko 314 jakinarazpenetatik, % 67 gizonenak izan ziren (209), eta % 33 emakumeenak 
(105). 

2019ko datuei dagokienez, 2020an jaitsi egin zen gizonei lotutako jakinarazpenen 
kopurua (288tik 209ra), eta handitu egin zen emakumeei lotutakoena (79tik 105era).

8. irudia. 
Izapidetutako jakinarazpenen kopurua lurraldearen eta sexuaren arabera. EAE, 2020

3.3.3 �2020. urtean izapidetutako GPSen jakinarazpenak: diagnostiko-taldeak eta 
1299/2006 EDko taldeak

9. irudian ikus daitezke 2020an jasotako jakinarazpenak, 1299/2006 EDko 6 taldeen 
arabera banatuta. Nabarmentzekoak dira 2. taldeko jakinarazpenak, agente fisikoek 
eragindako GPak (hipoakusiak, gaixotasun osteomuskularrak eta ahots-kordetako 
noduluak), 196 jakinarazpenekin; eta ondoren, substantziak eta agenteak arnasteak 
eragindako GPak, 42 jakinarazpenekin.

9. irudia.
Izapidetutako jakinarazpenen kopurua 1299/2006 EDko taldearen arabera. EAE, 2020

10. irudian, GPSen jakinarazpenetako diagnostikoak jasotzen dira, GNK10aren arabera 
kodetuta. Diagnostiko klinikoen multzoak dira: pneumokoniosia, tumoreak, beste 
gaixotasun osteomuskular batzuk, gaixotasun dermatologikoak, gaixotasun infekziosoak 
eta beste arnas gaixotasun batzuk. 

Epikondilitisa izan zen lehen aldiz diagnostikorik ohikoena, 63 jakinarazpenekin; baina 
orain arte urtero-urtero gehien diagnostikatu dena, hipoakusia, bigarren tokira igaro 
zen, 54 jakinarazpenekin. Horien atzetik izan ziren: karpoko tunelaren sindromea (KAE) 
39 jakinarazpenekin, beste gaixotasun osteomuskular batzuk 37 jakinarazpenekin, 
tumoreak 32 jakinarazpenekin, pneumokoniosiak 24 jakinarazpenekin, gaixotasun 
infekziosoak 21 jakinarazpenekin, gaixotasun dermatologikoak 15 jakinarazpenekin, asma 

12 jakinarazpenekin, alterazio pleural ez-tumoralak 11 jakinarazpenekin, beste arnas 
gaixotasun batzuk 3 jakinarazpenekin eta ahots-soken noduluak 3 jakinarazpenekin.

2020an, tumoreekin lotutako GPSen 32 jakinarazpen jaso ziren, 2019an baino 3 gutxiago, 
eta gehienetan asbestoa izan zen agente eragile nagusia.

Beste gaixotasun osteomuskular batzuen diagnostiko-taldean 37 jakinarazpen izan ziren, 
batez ere honakoekin: sorbaldako alterazioak (13) eta Quervain sindromea (13).

Pneumokoniosien artean 18 asbestosi eta 6 silikosi izan ziren.

Gaixotasun infekziosoen artean, azpimarratzekoa da 19 sarna-diagnostikoak izan zirela, 8 
kasu Bizkaiko agerraldiei zegozkiela eta 11 kasu Gipuzkoako bi agerraldiri. 

Beste arnasketa-gaixotasun batzuen taldean, 2 arnas afekzio kroniko izan ziren, produktu 
kimikoek, gasek, keek eta pleurako isuri batek eraginda; eta beste kontzeptu baten arabera 
sailka daitezkeen afekzioetan pleurako isuri 1 egon zen.

10. irudia.
Jakinarazpenen kopurua GNK ohikoenen arabera. EAE, 2020

 

Diagnostikoen maiztasunean desberdintasun bat egon zen sexuaren arabera, 10. taulan 
ikus daitekeen bezala.

Emakumeen artean patologia ohikoenak honako hauek izan ziren: epikondilitisa (24), 
karpoko tunelaren sindromea (22) beste gaixotasun osteomuskular batzuk (19), gaixotasun 
infekziosoak (17) eta gaixotasun dermatologikoak (12).

Gizonen artean ohikoenak izan ziren diagnostikoen artean, ikusi zen 2020an jakinarazpen 
gehienak hipoakusiak (54) izan zirela, eta ondoren epikondilitisak (39), tumoreak (30), 
pneumokoniosiak (23), beste gaixotasun osteomuskular batzuk (18), karpoko tunelaren 
sindromea (17) eta tumoralak ez diren pleura-alterazioak (10).

3.3.4 2020. urtean izapidetutako GPSen jakinarazpenak: sektoreak

Puntu honetan 245 jakinarazpen aztertu ziren, eta Gizarte Segurantzan izapidetutakoen 
artean, EJSN bakarra zuten esleituta, sektoreka bildu ahal izateko. 

Jakinarazpenak sektoreka aztertuz gero, ikus daiteke zerbitzuen sektorean jakinarazpenen 
% 50 jaso zela (123), % 42 industriaren sektorean (103), % 5 eraikuntzaren sektorean (13) 
eta % 3 lehen sektorean (6).

2019. urtearekin alderatuta, zerbitzuen sektorean jakinarazpen gehiago izan zen: 107 
jakinarazpenetik 123ra. Aldiz, industriaren sektorea 163 jakinarazpenetik 103ra jaitsi zen, 
lehen sektorea 17tik 6ra eta eraikuntza 30etik 13ra. 

10. taula.� Jakinarazpenen kopurua, GNK ohikoenen arabera eta sexuaren arabera.  
EAE, 2020

GIZONAK EMAKUMEAK GUZTIRA

EPIKONDILITISA 39 24 63

HIPOAKUSIA 54 0 54

KANPOKO TUNELAREN SINDROMEA 17 22 39

BESTELAKO GAIXOTASUN OSTEOMUSKULARRAK 18 19 37

TUMOREAK 30 2 32

NEUMOCONIOSIA 23 1 24

GAIXOTASUN INFEKZIOSOAK 4 17 21

GAIXOTASUN DERMATOLOGIKOAK 3 12 15

ASMA 7 5 13

TUMOREKOA EZ DEN ALTERAZIO PLEURALA 10 1 11

AHOTS-KORDETAKO NODULOAK 1 2 3

BESTELAKO ARNAS GAIXOTASUNAK 2 0 2

11. irudian ikus daitekeenez, jakinarazpenak sektoreen eta sexuaren arabera banatuz gero: 
88 kasu nabarmentzen dira industriaren sektoreko gizonen artean, eta 67 jakinarazpen 
zerbitzuen sektoreko emakumeen artean.

11. irudia.
Jakinarazpenen kopurua sektorearen eta sexuaren arabera. EAE, 2020

Sektore bakoitzean ohikoenak diren diagnostikoei dagokienez, eta industria-sektorearen 
hipoakusia kontuan hartu gabe, 11. taulan ikus daitekeen bezala, bai industriaren sektorean, 
bai zerbitzuetan, batez ere patologia osteomuskularrari lotutako jakinarazpenak izan ziren.

Zerbitzuen sektorean nabarmentzekoak dira: 65 gaixotasun osteomuskular (27 
epikondilitis, 23 karpoko tunelaren sindrome eta beste 15 gaixotasun osteomuskular), 21 
gaixotasun infekzioso, 14 arnasketa-gaixotasun (6 pneumokoniosi, tumoralak ez diren 3 
pleura-alterazio eta 5 asma) eta 9 gaixotasun dermatologiko.

Industriaren sektorean nabarmentzekoak dira: 42 gaixotasun osteomuskular (18 
epikondilitis, 11 karpoko tunelaren sindrome eta beste 13 gaixotasun osteomuskular), 
35 hipoakusia, 14 arnasketa-gaixotasun (6 pneumokoniosi, tumoralak ez diren 2 pleura-
alterazio eta 6 asma) eta 9 tumore.

EMAKUMEAK

Lehen sektorea Industria

Eraikuntza Zerbitzuak

67

15
0

4

GIZONAK

Lehen sektorea Industria

Eraikuntza Zerbitzuak

56

13

88

2



EUSKAL AUTONOMIA ERKIDEGOKO GAIXOTASUN PROFESIONALAREN SUSMOEN JAKINARAZPENAK 2020

34

Eraikuntzaren sektorean, aldiz, honako hauek eman ziren: 6 gaixotasun osteomuskular, 3 
hipoakusia, 2 pneumokoniosi eta tumore 1. Lehen sektorean izan ziren 6 jakinarazpenak 
gaixotasun ostemuskularrei lotutakoak izan ziren.

Jakinarazpenak sektorearen eta sexuaren arabera gaixotasun-taldeetan nola banatu ziren 
aztertuta, 12. taulan ikus daitekeenez, industria-sektoreko hipoakusiak (35 jakinarazpen) 
izan ziren ohikoenak gizonen artean. Era berean, gizonen artean beste hauek ere 
nabarmendu ziren: industria-sektoreko 14 epikondilitis eta zerbitzu-sektoreko 14 
epikondilitis.

Emakumeen artean nabarmentzekoak dira zerbitzuen sektoreko 17 gaixotasun infekzioso, 
14 karpoko tunelaren sindrome eta 13 epikondilitis.

11. taula. �Jakinarazpenen kopurua sektorearen eta gaixotasun-taldearen arabera.  
EAE, 2020

LEHEN SEKTOREA 4 1 1 0

ZERBITZUAK 7 6 27 4 15 9 3 23 5 21 0 3

12. taula. �Jakinarazpenen kopurua sektorearen, sexuaren eta gaixotasun-taldeen 
arabera. EAE, 2020

HIPOAKU-
SIA

NEU-
MOKO-

NIOSIAK

EPIKONDI-
LITISA

TUMO-
REAK OSTEOM DERMA

TUMORE-
KOA EZ 

ALT. PLEU-
RALA

KTS ASMA INFEKZIO-
SAK

BESTE AR-
NAS

NODU-
LUAK

GI
ZO

N
AK

LEHEN SEKTOREA 2

INDUSTRIA 35 6 14 9 8 2 2 7 4 1

ERAIKUNTZA 3 2 4 1 1 1 1

ZERBITZUAK 7 5 14 4 7 3 9 2 4 1

EM
AK

U
M

EA
K LEHEN SEKTOREA 2 1 1

INDUSTRIA 4 5 4 2

ERAIKUNTZA

ZERBITZUAK 1 13 8 9 14 3 17 2



3.3.5 2020. urtean izapidetutako GPSen jakinarazpenak: adina eta sexua

GPS jakinarazpenen adin-tarte ohikoena 30-49 urtekoen artekoa eta 50-64 urtekoen 
artekoa izan ziren (127 jakinarazpen), eta ondoren, 65 urtetik gorakoen adin-tartea (54 
jakinarazpen) eta 16-29 urtekoen adin-tartea (7 jakinarazpen).

13. taulan ikus daitekeenez, jakinarazpenen adinaren araberako banaketa desberdina 
izan zen sexuaren arabera. Emakumeen artean, maiztasun handieneko adin-tartea 30-
49 urtekoena izan zen (53 jakinarazpen), eta gizonen artean, berriz, 50-64 urtekoena (81 
jakinarazpen).

12. irudian ikus daitekeenez, lan-egoera ez-aktiboan zeuden 65 urtetik gorako pertsonekin 
54 jakinarazpen egin ziren, 2019an baino 20 gutxiago.

Nabarmentzekoa da 2020. urtean, 2019. urtearekin alderatuta, datu hauek eman zirela: 
batetik, 30-49 eta 50-64 adin-tarteetako langileen artean gora egin zuen GPSen 
jakinarazpenen kopuruak emakumeen artean, eta bestetik, gizonen artean batez ere 50 
eta 64 urte bitarteko langileen artean jaitsi zen GPSen jakinarazpenen kopurua.

13. taula. Jakinarazpenen kopurua adinaren eta sexuaren arabera. EAE, 2020

GIZONAK EMAKUMEAK GUZTIRA

16-29 4 3 7

30-49 73 53 126

50-64 81 46 127

>=65 51 3 54

12. irudia.
Jakinarazpenen kopurua adinaren eta sexuaren arabera. EAE, 2020

3.3.6 2020. urtean izapidetutako GPSen jakinarazpenak: ebazpenak

Txosten hau egiteko datuak lortu zirenean, gaixotasun profesionalaren susmopean 
zeuden 25 kasu zeuden irekita, 13. irudian ikus daitekeenez.

2020an, Gizarte Segurantzara bidalitako jakinarazpenen % 52,5i erantzun zioten 
GSMLk eta/edo GSINk. Izapidetutako jakinarazpenen % 47,57 Gizarte Segurantzaren 
erantzunaren zain geratu ziren. 

Gizarte Segurantzak bi jatorri horietatik jaso zituen ebazpenen kopurua desberdina izan 
zen: erantzunaren zain zeuden Prebentzio Zerbitzutik zetozen jakinarazpenen % 16 
(19) eta Osakidetzatik zetozen jakinarazpenen % 54 (105). Hasieran adierazi den bezala, 
langileek SARS-CoV2 birusak eragindako pandemia lan-ingurunean kontrolatzeko lanetan 
jardun dute, eta horrek atzeratu egin du jatorrian edo Gizarte Segurantzan izandako 
susmoen izapidetzea. Horrek azaltzen du, neurri batean, GSMLen erantzunik eza.

Erantzuna jaso zuten 165 jakinarazpenetatik, 86 kasu GP gisa onartu ziren, eta 79 ez ziren 
GP gisa aitortu; horrek esan nahi du % 52 GP moduan aitortzen dela eta % 48 ez dela GP 
moduan onartzen.

2020an, prebentzio-zerbitzuetan sortutako susmoak Osakidetzan sortutakoak (30) baino 
gehiagotan onartu ziren gaixotasun profesional gisa (56).

Gizarte Segurantzan erantzuteko dauden espedienteen kopurua dela-eta, ez ziren 
GNKren eta sexuaren arabera bereizitako datuak aztertu.

13. irudia.
Jakinarazpenen eta ebazpenen kopuruak. EAE, 2020

4.   
Ondorioak

-	 GPSen 2019an (436) baino jakinarazpen gutxiago jaso dira 2020an (394).

-	 2020an jasotako 394 jakinarazpenetatik, GPSen 314 jakinarazpen Gizarte Segurantzan 
izapidetu ziren edo izapidetzeko bidean egon ziren, baloratzeko (jakinarazpen guztien 
% 78). 

-	 Gizonen jakinarazpenen tasa emakumeena baino nabarmen handiagoa izan zen urte 
guztietan, eta 2020an emakumeen intzidentzia-tasak gora egin zuen.

-	 Osakidetza jatorriko jakinarazpenen kopurua % 20 igo zen 2020an, eta Prebentzio 
Zerbitzuak jatorrikoen kopurua, berriz, % 36 jaitsi zen.

-	 Lehen aldiz, 2020an jakinarazle nagusia Osakidetzako medikuak izan ziren. 
Osakidetzako Lehen Mailako Arretako medikuek sortutako jakinarazpenen kopuruak 
gora egin zuen 3 lurraldeetan (29tik 112ra), bereziki Gipuzkoan. Hala ere, Arreta 
Espezializatuan sortutako jakinarazpenek behera egin zuten.

-	 2020an, 13 prebentzio-zerbitzuk eman zuten GPSen jakinarazpenen berri, prozedura 
horretan oinarrituta. Jakinarazpen gehienak kanpoko prebentzio-zerbitzu bakar batetik 
jaso ziren.

-	 Norberaren konturako langileen edo autonomoen Gizarte Segurantzako Erregimen 
Bereziko langileen 16 GPS jakinarazi ziren; horietako 14 jakinarazpen GSMLn izapidetu 
dira balorazioa egiteko.

-	 Izapidetu ziren GPS guztietan, epikondilitisa izan zen lehen aldiz diagnostikorik 
ohikoena, 63 jakinarazpenekin; baina orain arte gehien diagnostikatu dena, hipoakusia, 
bigarren tokira igaro zen, 54 jakinarazpenekin. 

-	 2020an, tumoreekin lotutako 32 kasu jaso ziren, 2 kasu emakumeen artean, eta 
gehienetan asbestoa izan zen agente eragile nagusia.

-	 Gizonei buruz jasotako jakinarazpenen profila honako hau izan da, oraindik: industria-
sektoreko 50-64 urteko langilea, hipoakusiaren diagnostikoa duena. Emakumeei buruz 
jasotakoena, aldiz, honako hau izan zen nagusi: zerbitzu-sektoreko 30-49 urteko 
langilea, gaixotasun osteomuskularra duena.

-	 2020. urtean, Gizarte Segurantzara bidalitako jakinarazpenen % 52,5ek jaso zuten 
GSMLren eta/edo GSINren erantzuna, hau da, 2019. urtean baino gutxiagok (2019. 
urtean, bidalitako GPSen % 77k jaso zuten erantzuna); horren arrazoia, ziurrenik, 
pandemiari egotzi behar zaio, langileak SARS-CoV2aren ondorioz lan-ingurunean 
pandemia kontrolatzeko lanetan ibili baitziren eta, ondorioz, atzeratu egin ziren 
susmoak izapidetzeko prozesuak.

